
महाराष्ट्र में राज्य के राजमार्गों का राष्ट्रीय राजमार्गों के रूप में स्तरोन्नयन
1539. श्री संभाजी छत्रपतीः 

क्या सड़क परिवहन और राजमार्ग मंत्री यह बताने की कृपा करेंगे किः
(क) क्या महाराष्ट्र में राज्य के कुछ राजमार्गों का राष्ट्रीय राजमार्गों के रूप में स्तरोन्नयन करने के लिए कोई प्रस्ताव सरकार के विचाराधीन है;
(ख) यदि हां, तो तत्संबंधी ब्यौरा क्या है और प्रत्येक मामले में प्रगति की वर्तमान स्थिति क्या है; और
(ग) प्रत्येक मामले में इस तरह के स्तरोन्नयन के कार्य को पूरा करने की अनुमानित समयावधि कितनी है?
उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) और (ख):  समय-समय पर महाराष्ट्र में राज्‍य राजमार्गों को राष्‍ट्रीय राजमार्गों में उन्‍नयन के प्रस्‍ताव प्राप्‍त हुए हैं। यह मंत्रालय समय-समय पर संपर्कता की जरूरत, पारस्‍परिक प्राथमिकता और निधियों की उपलब्‍धता के आधार पर कुछ राज्‍य सड़कों को नए राष्‍ट्रीय राजमार्गों के रूप में घोषित करता है। गत तीन वर्षों के दौरान महाराष्‍ट्र राज्‍य में लगभग 10688 किमी लंबी राज्‍य सड़कों को नए राष्‍ट्रीय राजमार्गों के रूप में घोषित किया गया है। 
(ग): विस्‍तार समेत राष्‍ट्रीय राजमार्गों का विकास और रखरखाव एक निरंतर चलने वाली प्रक्रिया है और राष्‍ट्रीय राजमार्गों के विकास और रखरखाव के कार्य, तदनुसार, पारस्‍परिक प्राथमिकता, यातायात घनत्‍व और निधियों की उपलब्‍धता के अनुसार प्रारंभ किए जाते हैं।   

